
कार्रवाई जारी रही। नहीं है।

राहुल गांधी बोले- लोकतंत्र खत्म करने वालों से न डरें
चेन्नई में छात्रों की गूंज में कहा- वोट चोरी हो रहा; दक्षिण के 7.5 करोड़ युवाओं पर फोकस

चेन्नई। राहुल गांधी ने चेन्नई में ‘छात्रों की गूंज’ कार्यक्रम में 
कहा- लोकतंत्र खत्म करने वालों से डरने की जरूरत नहीं हैं। 
आइलैंड ग्राउंड्स में 30 मिनट के कार्यक्रम में राहुल ने कहा- 
सवाल पूछना हर स्टूडेंट की जिम्मेदारी है। सरकार तमिलनाडु 
पर हिंदी थोप रही है। तमिल कल्चर, भाषा इतिहास पर हमला 
किया जा रहा है। आपका वोट चोरी किया जा रहा है। राहुल 
कोटा, देहरादून, प्रयागराज, पुणे और इंदौर में युवाओं और 
छात्रों से इस कार्यक्रम में बात कर चुके हैं। यह कार्यक्रम पहली 
बार दक्षिण भारत में हो रहा है। ‘यूथ इन इंडिया 2022’ की 
रिपोर्ट के मुताबिक, दक्षिण भारत के 5 राज्यों यानी आंध्र प्रदेश, 
कर्नाटक, केरलम, तमिलनाडु और तेलंगाना में 15 से 29 
साल की उम्र के करीब 7.5 करोड़ युवा हैं। इन्हीं पर राहुल 
का फोकस रहेगा। राहुल इस अभियान में शिक्षा, बेरोजगारी, 
प्रतियोगी परीक्षाओं में गड़बड़ी और युवाओं पर बढ़ते दबाव 
जैसे मुद्दे उठा रहे हैं। मीडिया रिपोर्ट्स के मुताबिक, पिछले पांच 
कार्यक्रमों में करीब 1.54 लाख लोग शामिल हुए थे।

कया बोले राहुल गांधी
पीएम इंटरनेशनल दबाव में हैं। 
अस्तित्व के लिए लड़ रहे हैं। देश 
का मूड जनता जान गई है। पूरी 
दिल्ली बंद है। पुलिस बच्चों को मार 
रही है, इंटरनेट बंद है। भाजपा के 
गुंडे सड़क पर घूम रहे, बच्चों को 
पीट रहे हैं। तमिल कल्चर, भाषा 
और इतिहास पर हमला किया जा 
रहा है। तमिलनाडु पर हिंदी थोपी जा 
रही है। पेरियार पर: पेरियार महान 
इंसान थे, क्योंकि वे सवाल करते 
थे। पेरियार ने स्टूडेंट को सिखाया 
कि बिना समझे किसी भी विचार को 
फॉलो न करें।

वॉशिंगटन डीसी। अमेरिकी 
राष्ट्रपति ट्रम्प ने रूसी डीजल 
खरीदने पर लगी रोक 7 अप्रैल 
2027 तक हटा दी है। अब 
अमेरिका रूस से डीजल खरीद 
सकेगा। रूस ने 2022 में यूक्रेन 
पर हमला किया था। इसके बाद 
अमेरिका ने रूसी तेल पर प्रतिबंध 
लगा दिए थे। यह फैसला ऐसे समय 
लिया गया है, जब ईरान जंग के बाद 
अमेरिका में डीजल की कीमतें बढ़ 
गई हैं। फिलहाल वहां डीजल करीब 
6.28 डॉलर प्रति गैलन बिक रहा है, 

जबकि जंग से पहले इसकी कीमत 
करीब 3.70 डॉलर थी। अमेरिका में 
3 नवंबर को मिडटर्म चुनाव होने हैं। 
ऐसे में ईंधन की बढ़ती कीमतें ट्रम्प 
प्रशासन के लिए चुनौती बनी हुई 
हैं।  कीमतें कम करने के लिए ट्रम्प 
तेल और डीजल की सप्लाई बढ़ाने 
जैसे कदम उठा रहे हैं। हालांकि, 
इस फैसले पर यूक्रेन के राष्ट्रपति 
वोलोदिमिर जेलेंस्की ने नाराजगी 
जताई है। उन्होंने कहा कि इससे रूस 
को पैसा मिलेगा, जिसका इस्तेमाल 
वह यूक्रेन के खिलाफ करेगा।

अमेरिकी चुनाव से पहले डीजल 
महंगा, ट्रम्प रूस से खरीदेंगे
इसी वजह भारत पर 100% टैरिफ की धमकी

रियाद। सऊदी अरब की राजधानी 
रियाद के किंग खालिद इंटरनेशनल 
एयरपोर्ट पर शनिवार को फिर 
हमला हुआ। हमले के बाद एयरपोर्ट 
खाली कराया गया और विमानों की 
आवाजाही रोक दी गई। फ्लाइट 
ट्रैकिंग वेबसाइट फ्लाइट अवेयर 
के मुताबिक, हमले के चलते बीते 
24 घंटे में एयरपोर्ट की कम से कम 
225 उड़ानें रद्द हुईं। रियाद एयरपोर्ट 
पर बीते 20 दिन में यह चौथा 
हमला है। क्षेत्रीय अधिकारियों ने 
शनिवार को हुए हमले की जानकारी 
दी। हूतियों ने अभी इस हमले 
की जिम्मेदारी नहीं ली है। सऊदी 
सरकार ने भी बयान जारी नहीं 
किया है। यमन के हूती विद्रोहियों 

और सऊदी अरब के समर्थन वाली 
यमनी सरकारी सेना के बीच लड़ाई 
तेज हो गई है। सऊदी अरब यमन 
सरकार की सेना को हवाई हमलों 
के जरिए मदद दे रहा है। इसका 
मकसद लाल सागर के पास हूतियों 
की हालिया बढ़त को रोकना है। 

हूतियों ने इस हफ्ते अंतरराष्ट्रीय 
एयरलाइंस को चेतावनी दी थी कि 
सऊदी अरब के हवाई क्षेत्र में उड़ानें 
चलाने के गंभीर नतीजे हो सकते हैं।

सऊदी अरब ने अपने एयरपोर्ट, 
सैन्य ठिकानों और तेल से जुड़ी 
जगहों पर हमलों के बीच अमेरिका 

और दूसरे सहयोगी देशों से मदद 
मांगी है। 

अधिकारियों के मुताबिक, 
अमेरिका की मदद में खुफिया 
जानकारी साझा करना, हमले के 
लिए ठिकानों की पहचान करना 
और सैन्य योजना बनाने में सहयोग 
देना शामिल है। शुक्रवार को 
अमेरिकी राष्ट्रपति डोनाल्ड ट्रम्प से 
रियाद एयरपोर्ट पर हुए हमलों के 
बारे में पूछा गया। उन्होंने कहा, यह 
अच्छा नहीं है और मैं खुश नहीं हूं। 
हालांकि, इन हमलों के जवाब में 
अमेरिका की ओर से सैन्य मदद 
देने का कोई संकेत नहीं मिला। 
अमेरिका ने फिलहाल इस संघर्ष से 
दूरी बनाई हुई है।

रियाद एयरपोर्ट पर फिर हमला, धमाकों के बाद खाली कराया
एयर इंडिया समेत कई 
एयरलाइंस ने उड़ानें रोकीं
सऊदी अरब पर बढ़ते हमले के 
बीच कई अंतरराष्ट्रीय एयरलाइंस ने 
रियाद और दूसरे सऊदी एयरपोर्ट 
के लिए उड़ानें रोक दी हैं। इनमें 
एयर इंडिया, फ्लाईदुबई, लुफ्थांसा 
ग्रुप और पाकिस्तान इंटरनेशनल 
एयरलाइंस शामिल हैं। यूरोपीय 
संघ की विमानन सुरक्षा एजेंसी ने 
भी सऊदी हवाई क्षेत्र को लेकर 
अपनी चेतावनी बढ़ाई है। हूती 
विद्रोही अब सऊदी अरब के अंदर 
तक हमले करने में सक्षम हैं और 
उनका ध्यान एयरपोर्ट जैसे विमानन 
ठिकानों पर भी बढ़ा है।

राजेश पंवार BCI के 
सदस्य निर्वाचित

जूम न्यूज }जोधपुर 

बार काउंसिल ऑफ राजस्थान 
की 13वीं नई बनी काउंसिल की 
पहली बैठक शनिवार को जोधपुर 
के सभागार में हुई। इसमें अध्यक्ष, 
उपाध्यक्ष, सह-अध्यक्ष और बार 
काउंसिल ऑफ इंडिया के प्रतिनिधि 
पदों के लिए चुनाव हुए। अध्यक्ष 
पद के लिए योगेंद्र सिह शक्तावत 
और नीरज कुमार गुर्जर के बीच 
मुकाबला था। शक्तावत ने नीरज 

गुर्जर को एक वोट से हराया। नीरज 
गुर्जर 13वीं काउंसिल के पहले चुने 
गए सदस्यों में से थे, पर अध्यक्ष 
पद से चूक गए। 

शक्तावत 2022-23 में 
बार काउंसिल के उपाध्यक्ष भी 
रह चुके हैं। उपाध्यक्ष पद पर 
अंजली कौशिक ने हेमा तिवारी 

को हराया। वे बार काउंसिल 
ऑफ राजस्थान के इतिहास में 
उपाध्यक्ष बनने वाली दूसरी महिला 
हैं। बार काउंसिल ऑफ इंडिया 
के प्रतिनिधि पद पर राजेश पंवार 
चुने गए, जिन्होंने कुलदीप शर्मा 
को हराया। पंवार अभी राजस्थान 
सरकार में अतिरिक्त महाधिवक्ता 
हैं। चार सह-अध्यक्ष पदों पर 
गायत्री राठौड़, सतीश खांडल, 
रतनाराम ठोलिया और अनामिका 
सांदू निर्वाचित हुए। सभी नए 
पदाधिकारियों ने अधिवक्ताओं के 
हितों और सम्मान के लिए काम 
करने का भरोसा दिलाया।

एक वोट से जीते योगेंद्र शक्तावत, बार काउंसिल 
के अध्यक्ष बने, दूसरी बार महिला बनी उपाध्यक्ष 

जोधपुर: मेहरानगढ़  
में चामुंडा माता के सुबह 
7 बजे से होंगे दर्शन

जूम न्यूज }जोधपुर 

ऐतिहासिक मेहरानगढ़ दुर्ग में 
शारदीय नवरात्रा को लेकर 
चामुंडा माता मंदिर में दर्शन के 
लिए श्रद्धालुओं के लिए व्यवस्था 
की गई है। चामुंडा माता मंदिर 
में दर्शन के लिए रविवार सुबह 
7 बजे से श्रद्धालु पहुंच सकेंगे। 
श्रद्धालु शाम 5 बजे तक दर्शन 
कर सकेंगे। मंदिर में सुरक्षा के 
पुख्ता इंतजाम कर लिए गए हैं। 
भीड़ को नियंत्रित करने और 
दर्शन व्यवस्था सुचारू रखने के 
लिए मंदिर परिसर में जिग-जैग 
बैरिकेडिंग की गई है।

5 लाख रुपए में पेपर खरीद 
नकल कराने वाला पकड़ा
जयपुर। राजस्थान एसओजी ने 
महिला सुपरवाइजर भर्ती-2018 
परीक्षा में का पेपर 5 लाख रुपए 
में खरीद कर नकल कराने वाले 
आरोपी को गिरफ्तार किया है। 
महिला अभ्यर्थी को पहले गिरफ्तार 
किया जा चुका है। आरोपी ने 
पेपरलीक गैंग से 5 लाख रुपए में 
पेपर खरीद कर ब्लूटूथ डिवाइस 
के जरिए अपने रिश्तेदार को नकल 
करवाई थी। इस मामले में अब 
तक 14 आरोपियों को गिरफ्तार 
किया जा चुका है। आरोपी  
मनीष गिला (32) बिश्नोइयों 
का बास, जाखणिया रोड, थाना 
श्रीबालाजी, जिला नागौर का मूल 
निवासी है।

श्रीनगर। जम्मू-कश्मीर के 
बारामूला जिले के जंगल से 
हथियार, गोला-बारूद और 
विस्फोटक सामग्री का बड़ा 
जखीरा बरामद हुआ है। पुलिस 
ने शनिवार को यह जानकारी दी। 
सोपोर पुलिस से मिले खुफिया 
इनपुट के आधार पर उत्तरी 
कश्मीर के सोपोर इलाके में 
तलाशी अभियान चलाया गया। 
यह अभियान मुकाम चेहरहार के 
जंगल में चलाया गया। तलाशी 
के दौरान बड़े पत्थर के नीचे 
छिपा नीले रंग का ड्रम और एक 
बैग मिला। संदिग्ध विस्फोटक 
की जांच और नष्ट करने के 
लिए बम निरोधक दस्ता बुलाया 
गया। बरामद हथियारों में AK-
47, AK-76, चार पिस्तौल, 
मल्टी-ग्रेनेड लॉन्चर, 11 हैंड 
ग्रेनेड और तीन IED शामिल हैं। 
पुलिस ने इसे सोपोर पुलिस के 

आतंकवाद विरोधी अभियान की 
बड़ी सफलता बताया है।

सोपोर पुलिस से मिले विशेष 
खुफिया इनपुट पर कॉर्डन एंड 
सर्च ऑपरेशन (CASO) 
शुरू किया गया था। पुलिस के 
अनुसार, बड़े पत्थर के नीचे एक 
नीला ड्रम और एक बैग छिपाकर 
रखा गया था। बरामद सामान 
में दो असॉल्ट राइफलें शामिल 
हैं। इनमें एक AK-47 और 
एक AK-76 है। इनके साथ 7 
मैगजीन और गोला-बारूद भी 
मिला है। इसके अलावा चार 
पिस्तौल, चार मैगजीन और 
उनका गोला-बारूद बरामद 
हुआ। एक मल्टी-ग्रेनेड लॉन्चर 
(MGL) और उसके पांच 
राउंड भी मिले हैं। पुलिस ने 11 
हैंड ग्रेनेड, रिमोट कंट्रोल के साथ 
3 IED, 8 डेटोनेटर और 2 
टाइमर भी बरामद किए हैं।

बारामूला के जंगल में 
हथियारों का जखीरा बरामद

नीले ड्रम में छिपाकर रखे थे AK-47, 
पिस्तौल, ग्रेनेड, IED और विस्फोटक

चाकसू में गूंजेंगे बजरंग बली के जयकारे, 13 को निकलेगी द्वितीय पदयात्रा

जूम न्यूज }् चाकसू। कस्बे में भक्ति और आस्था का अद्भुत संगम देखने को मिलेगा। श्री वीर हनुमान मंदिर (पाल वाले बालाजी) मनोहरा तालाब, चाकसू के तत्वावधान में द्वितीय विशाल पदयात्रा का भव्य आयोजन किया जा रहा है। 13 अक्टूबर, मंगलवार को सुबह 9:30 बजे ये विशाल पदयात्रा 
चतुर्भुज जी मंदिर से रवाना होगी। पदयात्रा खाना होकर मुख्य बाजार होते हुए श्री वीर हनुमान मंदिर (पाल वाले बालाजी) मनोहरा तालाब के लिए प्रस्थान करेगी। पदयात्रा को लेकर युवाओं में खासा उत्साह है। जगह-जगह पुष्प वर्षा और भजन-कीर्तन के साथ बालाजी के भक्तों का स्वागत किया जाएगा। 
आयोजकों ने बताया कि यह पदयात्रा हिंदू सनातन धर्म को बढ़ावा देने और युवाओं को धर्म से जोड़ने के उद्देश्य से निकाली जा रही है। आयोजन की तैयारियों में टिंकू गौतम, राजेन्द्र नामा, उमेश तिवाड़ी और कुंज बिहारी सहित पूरी आयोजन समिति जुटी हुई है। समिति ने अधिक से अधिक संख्या में धर्म 

प्रेमियों से पदयात्रा में शामिल होकर धर्म लाभ लेने की अपील की है।

जूम न्यूज }सरदारशहर

राजस्थान राज्य विधिक सेवा 
प्राधिकरण, जयपुर एवं जिला विधिक 
सेवा प्राधिकरण, चूरू के निर्देशानुसार 
शनिवार को तालुका विधिक सेवा 
समिति, सरदारशहर में राष्ट्रीय लोक 
अदालत का आयोजन किया गया। 
लोक अदालत में विभिन्न न्यायालयों 
के 357 प्रकरणों का निस्तारण किया 
गया। मोटर दुर्घटना दावा अधिकरण 
(एमएसीटी) के मामलों में 2 करोड़ 
72 लाख 62 हजार 800 रुपये के 
अवार्ड पारित किए गए। वहीं, चेक 
अनादरण के 72 प्रकरणों में 1 करोड़ 
41 लाख 8 हजार 564 रुपये की 
राशि से संबंधित मामलों का निस्तारण 
किया गया।

लोक अदालत का आयोजन 
अध्यक्ष सुश्री सोनिका पुरोहित एवं 
जिला विधिक सेवा प्राधिकरण, 
चूरू की सचिव श्रीमती कृष्णा 
राकेश के निर्देशन में हुआ। इसके 
लिए दो बेंचों का गठन किया गया। 
प्रथम बेंच की अध्यक्षता अपर 
जिला एवं सेशन न्यायाधीश डॉ. 

नरेंद्र सिंह राठौड़ ने की, जबकि 
पैनल अधिवक्ता श्रवण सिंह 
राठौड़ सदस्य रहे। द्वितीय बेंच की 
अध्यक्षता वरिष्ठ सिविल न्यायाधीश 
एवं अतिरिक्त मुख्य न्यायिक 
मजिस्ट्रेट श्रीमती रीतिका चौहान ने 
की। इसमें पैनल अधिवक्ता अजय 
कुमार सारण ने सदस्य के रूप में 
सेवाएं दीं। तालुका सचिव हरिओम 
सैनी के अनुसार, अपर जिला एवं 
सेशन न्यायालय में 49, वरिष्ठ 
सिविल न्यायाधीश एवं अतिरिक्त 

मुख्य न्यायिक मजिस्ट्रेट न्यायालय 
में 151 तथा सिविल न्यायाधीश 
एवं न्यायिक मजिस्ट्रेट न्यायालय 
में 116 प्रकरणों का आपसी 
सहमति और राजीनामे के माध्यम 
से निस्तारण किया गया। इसके 
अतिरिक्त बैंक, वित्तीय संस्थानों, 
विद्युत विभाग एवं बीएसएनएल से 
जुड़े प्री-लिटिगेशन के 41 प्रकरणों 
का भी निपटारा किया गया। राष्ट्रीय 
लोक अदालत का उद्देश्य पक्षकारों 
को त्वरित, सुलभ और कम खर्च 

में न्याय उपलब्ध करवाना तथा 
आपसी सहमति से विवादों का 
समाधान करना रहा। आयोजन 
को सफल बनाने में बार संघ के 
पदाधिकारियों, अधिवक्ताओं, 
न्यायिक कर्मचारियों, बैंक एवं 
वित्तीय संस्थानों के अधिकारियों 
और विद्युत विभाग के कार्मिकों ने 
सहयोग किया। इस दौरान बार संघ 
के पदाधिकारी रामनिवास सहित 
अनेक अधिवक्ता तथा न्यायालय के 
कर्मचारी उपस्थित रहे।

सरदारशहर में राष्ट्रीय लोक अदालत में 357 
प्रकरण निबटाए, 2.72 करोड़ के अवार्ड पारित

जूम न्यूज }जयपुर

राजस्थान में खेल प्रतिभाओं को 
प्रोत्साहित करने के लिए राज्य 
सरकार बड़े स्तर पर ‘खेलो 
राजस्थान’ का आयोजन करने जा 
रही है। सरकार का नारा है—‘हर 
गांव, हर खेल, हर खिलाड़ी।’ 
लेकिन सवाल उठ रहा है कि जब हर 
खेल और हर खिलाड़ी को अवसर 
देने की बात की जा रही है, तो भारत 
को ओलंपिक में कई स्वर्ण पदक 
दिलाने वाला हॉकी जैसा खेल इस 
आयोजन से बाहर क्यों है? सरकार 
ने प्रतियोगिता के लिए 12 खेलों को 
चुना है, लेकिन इनमें हॉकी को जगह 
नहीं मिली है। अब इस फैसले पर 
हॉकी राजस्थान ने आपत्ति जताते 
हुए मुख्यमंत्री भजनलाल शर्मा से 
हस्तक्षेप की मांग की है।
तीन चरणों में 12 खेलों 
का आयोजन
राजस्थान सरकार के आधिकारिक 
‘खेलो राजस्थान’ पोर्टल और 
कार्यक्रम के ब्रोशर के अनुसार 
प्रतियोगिताएं तीन चरणों में 
आयोजित की जाएंगी। पहले 
चरण में वॉलीबॉल, एथलेटिक्स, 

रस्साकशी और तीरंदाजी को 
शामिल किया गया है। दूसरे चरण 
में कबड्डी, फुटबॉल, जूडो और 
निशानेबाजी की प्रतियोगिताएं 
प्रस्तावित हैं। तीसरे चरण में 
खो-खो, कुश्ती, बास्केटबॉल 
और सतोलिया को स्थान मिला 
है। हैरानी की बात यह है कि इन 
12 खेलों में हॉकी शामिल नहीं 
है। पहले चरण की प्रतियोगिताएं 
एक दिसंबर 2026 से 15 
जनवरी 2027 तक प्रस्तावित 
हैं। खिलाड़ियों के लिए पंजीकरण 
की प्रक्रिया भी शुरू हो चुकी है। 
सरकार के आधिकारिक ब्रोशर 
में खेलो राजस्थान के माध्यम से 
करीब 70 लाख प्रदेशवासियों की 
सहभागिता की परिकल्पना की गई 
है। गांवों से लेकर राज्य स्तर तक 
प्रतियोगिताओं का ढांचा तैयार 
किया गया है। ऐसे में सवाल है 
कि इतने व्यापक खेल आयोजन में 
हॉकी को जगह क्यों नहीं मिली?
मुख्यमंत्री को पत्र 
लिखकर जताई आपत्ति
हॉकी राजस्थान के अध्यक्ष महिपाल 
सिंह निंबाड़ा ने 9 अक्टूबर को 
मुख्यमंत्री भजनलाल शर्मा को 
पत्र लिखकर इस फैसले पर चिंता 
जताई है। उन्होंने कहा कि राजस्थान 
सरकार की ओर से खेल प्रतिभाओं 
को प्रोत्साहित करने और युवाओं 
में खेल संस्कृति विकसित करने 
का प्रयास सराहनीय है, लेकिन 
इतने महत्वपूर्ण आयोजन में हॉकी 

जैसे गौरवशाली खेल को शामिल 
नहीं करना चिंताजनक है। हॉकी 
राजस्थान की ओर से जारी प्रेस 
नोट के अनुसार मुख्यमंत्री के 
साथ खेल मंत्री और संबंधित खेल 
अधिकारियों को भी ई-मेल भेजकर 
हॉकी को प्रतियोगिता में शामिल 
करने की मांग की गई है। निंबाड़ा 
का कहना है कि हॉकी भारत की 
खेल विरासत, राष्ट्रीय गौरव और 
अंतरराष्ट्रीय पहचान का अभिन्न 
हिस्सा रही है। प्रदेश के ग्रामीण और 
शहरी क्षेत्रों में हॉकी खेलने वाले 
युवाओं को भी इस आयोजन के 
माध्यम से अपनी प्रतिभा दिखाने का 
अवसर मिलना चाहिए।
मेजर ध्यानचंद की 
विरासत का हवाला
मुख्यमंत्री को लिखे पत्र में महिपाल 
सिंह निंबाड़ा ने महान हॉकी खिलाड़ी 
मेजर ध्यानचंद के योगदान का 
उल्लेख किया है। उन्होंने याद 
दिलाया कि ध्यानचंद की जयंती 
पर प्रत्येक वर्ष 29 अगस्त को 
राष्ट्रीय खेल दिवस मनाया जाता 

है। भारतीय हॉकी का इतिहास 
अंतरराष्ट्रीय उपलब्धियों से भरा 
रहा है। ओलंपिक में भारत की 
शुरुआती खेल सफलताओं में हॉकी 
का विशेष योगदान रहा है। ऐसे में 
प्रदेश की नई पीढ़ी को इस खेल 
से जोड़ना और नई प्रतिभाओं की 
पहचान करना महत्वपूर्ण है। निंबाड़ा 
का कहना है कि खेलो राजस्थान में 
हॉकी प्रतियोगिताएं आयोजित होने 
से खिलाड़ियों का मनोबल बढ़ेगा। 
विशेष रूप से ग्रामीण क्षेत्रों की 
उन प्रतिभाओं को अवसर मिलेगा, 
जिनके पास बड़े स्तर पर प्रतिस्पर्धा 
करने के सीमित साधन हैं।
आखिर हॉकी को बाहर 
रखने का आधार क्या है?
इस पूरे मामले में सबसे महत्वपूर्ण 
सवाल खेलों के चयन की प्रक्रिया 
का है। सरकार ने कबड्डी, फुटबॉल, 
वॉलीबॉल, कुश्ती और दूसरे खेलों 
को शामिल किया है। पारंपरिक खेल 
सतोलिया और रस्साकशी को भी 
जगह दी गई है। यह फैसला खेलों 
में विविधता को प्रोत्साहित करने 

के लिहाज से महत्वपूर्ण हो सकता 
है, लेकिन हॉकी को शामिल नहीं 
करने का कारण स्पष्ट नहीं है। क्या 
खेलों का चयन उपलब्ध मैदानों 
और संसाधनों के आधार पर किया 
गया है? क्या आयोजन के बजट 
या तकनीकी व्यवस्थाओं के कारण 
हॉकी को स्थान नहीं मिला? क्या 
भविष्य में हॉकी को शामिल करने 
की कोई योजना है? ये सवाल 
इसलिए महत्वपूर्ण हैं क्योंकि सरकार 
के उपलब्ध आधिकारिक दस्तावेजों 
में हॉकी को बाहर रखने का स्पष्ट 
कारण सामने नहीं आता। आयोजन 
के लिए सुविधाएं और संसाधन 
जुटाना प्रशासनिक चुनौती हो 
सकती है, लेकिन इसे हॉकी के बाहर 
रहने का वास्तविक कारण नहीं माना 
जा सकता, जब तक सरकार ऐसा 
स्पष्ट नहीं करती।
खेल मंत्री व खेल विभाग 
के सामने भी सवाल
राजस्थान में खेलों को बढ़ावा देने 
की जिम्मेदारी युवा मामले एवं खेल 
विभाग और राजस्थान राज्य क्रीड़ा 
परिषद की है। खेल मंत्री राज्यवर्धन 
सिंह राठौड़ स्वयं ओलंपिक 
पदक विजेता रहे हैं। ऐसे में हॉकी 
राजस्थान की आपत्ति के बाद खेल 
विभाग से यह अपेक्षा भी बढ़ी है कि 
वह खेलों के चयन का आधार स्पष्ट 
करे। यह मामला केवल एक खेल 
को प्रतियोगिता में शामिल करने का 
नहीं है। सवाल उस नीति का भी 
है जिसके आधार पर सरकार प्रदेश 

के खिलाड़ियों के लिए प्रतिस्पर्धा 
के अवसर निर्धारित कर रही है। 
खेलो राजस्थान का उद्देश्य गांवों 
और शहरों से नई प्रतिभाओं को 
तलाशना है। ऐसे में किसी स्थापित 
खेल को सूची से बाहर रखने के 
पीछे ठोस कारण होना चाहिए और 
खिलाड़ियों को उसकी जानकारी भी 
मिलनी चाहिए।
अब मुख्यमंत्री के  
फैसले पर नजर
हॉकी राजस्थान ने मुख्यमंत्री 
भजनलाल शर्मा से आग्रह किया 
है कि खिलाड़ियों के हित, मेजर 
ध्यानचंद की गौरवशाली विरासत 
और प्रदेश में हॉकी के विकास 
को ध्यान में रखते हुए संबंधित 
विभाग को आवश्यक निर्देश 
दिए जाएं। फिलहाल उपलब्ध 
आधिकारिक खेल सूची में हॉकी 
का नाम नहीं है। हालांकि, इससे 
यह निष्कर्ष नहीं निकाला जा 
सकता कि भविष्य में उसे शामिल 
करने की कोई संभावना नहीं है। 
राज्य सरकार आयोजन के नियमों 
और खेल सूची में संशोधन कर 
सकती है। अब देखना यह होगा 
कि सरकार हॉकी राजस्थान की 
मांग स्वीकार करती है या खेल 
को बाहर रखने का कारण स्पष्ट 
करती है। क्योंकि खेलो राजस्थान 
का नारा जब ‘हर गांव, हर खेल, 
हर खिलाड़ी’ है, तो सवाल भी 
स्वाभाविक है—इसमें हॉकी के 
खिलाड़ियों की जगह कहां है?

‘खेलो राजस्थान’ में 12 खेल, लेकिन हॉकी गायब! आखिर 
क्यों नजरअंदाज हुई देश की गौरवशाली खेल विरासत?

हॉकी राजस्थान के अध्यक्ष महिपाल सिंह निंबाड़ा ने मुख्यमंत्री भजनलाल शर्मा को लिखा पत्र

चेक अनादरण के 72 प्रकरणों का निस्तारण

मेहरासर चाचेरा के राजकीय उच्च 
माध्यमिक विद्यालय को भामाशाह प्रदीप 

सराफ ने भेंट किया स्मार्ट बोर्ड

जूम न्यूज }सरदारशहर

राजकीय उच्च माध्यमिक विद्यालय मेहरासर चाचेरा में विद्यार्थियों 
को आधुनिक एवं गुणवत्तापूर्ण शिक्षा उपलब्ध कराने की दिशा में 
सराहनीय पहल की गई है। राजीव उपाध्याय की प्रेरणा से भामाशाह 
प्रदीप जी सराफ द्वारा विद्यालय को स्मार्ट बोर्ड भेंट किया गया। इस 
सहयोग से विद्यालय में डिजिटल माध्यम से शिक्षण कार्य को बढ़ावा 

मिलेगा तथा विद्यार्थियों को विषयों 
को समझने में अधिक सुविधा होगी। 
स्मार्ट बोर्ड के माध्यम से विद्यार्थी 
विभिन्न विषयों की पढ़ाई को चित्रों, 
वीडियो और डिजिटल प्रस्तुतियों के 
जरिए अधिक सरल एवं रोचक ढंग 
से समझ सकेंगे। आधुनिक तकनीक 
से शिक्षण प्रक्रिया को प्रभावी बनाने 
में यह पहल महत्वपूर्ण साबित होगी। 

विद्यालय में इस सुविधा के उपलब्ध होने से शिक्षकों को भी कक्षा में 
पढ़ाई को अधिक आकर्षक और उपयोगी बनाने में सहायता मिलेगी। 
विद्यालय परिवार ने इस पुनीत कार्य के लिए भामाशाह  प्रदीप जी 
सराफ एवं  राजीव उपाध्याय का आभार व्यक्त करते हुए कहा कि 
शिक्षा के क्षेत्र में समाज के भामाशाहों का सहयोग विद्यार्थियों के 
उज्ज्वल भविष्य के निर्माण में महत्वपूर्ण भूमिका निभाता है। विद्यालय 
परिवार ने इस सहयोग को विद्यार्थियों की शैक्षणिक उन्नति की दिशा में 
एक सराहनीय कदम बताते हुए सहयोगकर्ताओं के प्रति धन्यवाद एवं 
साधुवाद प्रकट किया।

बीकानेर फुटबॉल क्लब ने 4-0 से जीता 
जिला फुटबॉल चैंपियनशिप का खिताब

जूम न्यूज }बीकानेर

चैन सिंह स्टेडियम में जिला फुटबॉल संघ के तत्वावधान में आयोजित 
सीनियर डिस्ट्रिक्ट फुटबॉल चैंपियनशिप 2026-27 के फाइनल 
में बीकानेर फुटबॉल क्लब ने करणी क्लब को 4-0 से हराकर 
खिताब जीत लिया। विजेता टीम की ओर से कार्तिकेय पालीवाल, 
आशीष, आवेश और यशवर्द्धन राजपुरोहित ने एक-एक गोल किया। 
प्रतियोगिता में हर्षित सिंह राजवी को प्लेयर ऑफ द टूर्नामेंट, राहुल 
ओझा को बेस्ट गोलकीपर, करणी क्लब के ओमप्रकाश को बेस्ट 
डिफेंडर और अभिषेक सिंह को बेस्ट स्ट्राइकर चुना गया। प्रवीण 
चौधरी को बेस्ट मिडफील्डर तथा कार्तिकेय पालीवाल को बेस्ट 
स्कोरर का पुरस्कार मिला। समापन समारोह में पूर्व भारतीय फुटबॉल 
कप्तान एवं अर्जुन अवॉर्डी मगन सिंह राजवी सहित खेल जगत की 
कई हस्तियां मौजूद रहीं। अतिथियों ने विजेता और उपविजेता टीमों 
को ट्रॉफी व पदक प्रदान किए।

झुंझुनूं: पूर्व सैनिक ने हैडकांस्टेबल पर 
लगाया मारपीट का आरोप

झुंझुनूं। पूर्व सैनिक मेहताब सिंह ने एसपी को ज्ञापन देकर सिंघाना 
थाने के हैडकांस्टेबल कुलदीप सिंह पर थाने में मारपीट करने का 
आरोप लगाया है। ज्ञापन में बताया कि उसे गांव के विनोद ने फोन कर 
जान से मारने की धमकी दी थी। वह रिपोर्ट लेकर एफआईआर दर्ज 
कराने सिंघाना थाने में गया, जहां परिवाद शाखा में हैड कान्स्टेबल 
कुलदीप सिंह को रिपोर्ट देकर घटना की जानकारी दी, लेकिन उसने 
परिवाद को एक तरफ रख दिया और उसे बैठा कर बाहर चला गया।

ब्रीफ न्यूज

राजीव उपाध्याय की 
प्रेरणा से विद्यालय 

को मिली आधुनिक 
शिक्षण सुविधा, 

विद्यालय परिवार ने 
जताया आभार

जूम न्यूज }माउंट आबू

आगामी दिनों में आने वाले नवरात्र 
दशहरा व दीपावली पर्व को देखते 
हुए एक महत्वपूर्ण बैठक का 
आयोजन नगर पालिका अध्यक्ष 
सुनील आचार्य की अध्यक्षता में 
महात्मा गांधी पुस्तकालय में किया 
गया । इस बैठक में शहर के सौंदर्य 
करण को लेकर के विस्तृत रूप से 
चर्चा की गयी ।  इस बार दीपावली 
पर्व पर आने वाले भारी मात्रा में 
पर्यटकों को किसी प्रकार की या 
असुविधा नहीं हो पार्किंग को लेकर 
के उन्हें किसी बहुत बड़ी परेशानियों 
का सामना नहीं करना पड़े।  इसके 
लिए पोलो ग्राउंड के दोनों और 
पार्किंग होगी साथ ही वन वे का 
भी एक रूट बनाया जाएगा जिससे 
अनावश्यक रूप से सैलानियों को 
भी भटकना नहीं पड़े ।  इसके 
अलावा दीपावली पर वह पर पूरे 
शहर को पेट्रोल पंप से लेकर के 
नक्की झील तक आकर्षक लाइटों 
से सजाया जाएगा जिसमें स्थानीय 
लोगों से भी व मार्केट यूनियन से 
भी बातचीत कर भव्यता से लाइटिंग 
की जाएगी ।

आगे नक्की झील के सौंदर्य 
करण को लेकर के बी के हरीश को 

पुनः नक्की झील के चारों ओर पेड़ 
पौधे लगाने व उसकी  सौन्दर्यकरण 
मेंटेनेंस के लिए ब्रांड एंबेसडर 
नियुक्त किया गया है । इसके 
अलावा उदयपुर फतहसागर की तर्ज 
पर अब नक्की झील के चारों ओर 
स्ट्रीट लाइट भी लगाई जाएगी जो 
एक तरफ तो मार्ग पर भी होगी दूसरी 
तरफ पानी में उसका रिफ्लेक्शन 
अलग ही दिखाई देगा ।

नक्की झील पर ही भंगार पड़े 
दातड़ा सी वर्ल्ड को अब पूरी तरह 
तोड़कर उसकी जगह पर कुछ योग्य 
उपयुक्त कार्य के लिए चुना जाएगा 
जिसकी योजना आगामी दिनों में 
बनाई जाएगी । विवेकानंद मार्ग के 
लिए अब एसडीएम ऑफिस से 
विवेकानंद पार्क तक आने वाले  
मार्ग का नाम विवेकानंद पार्क रखा 
जाएगा ।  नक्की झील के चारों 
ओर बने हुए बाग बगीचों की साफ 
सफाई करते हुए उनमें लगे हुए 
फव्वारे जेट फव्वारे व अन्य गार्डन 
की रखरखाव पर विशेष ध्यान दिया 
जाएगा । पालिका अध्यक्ष सुनील 
आचार्य के अनुसार शहर में साफ 
सफाई के लिए आवश्यक संसाधनों 
की अगर जरूरत पड़ेगी तो उसे 
कॉन्ट्रैक्ट पर भी हम उसे किसी 
ठेकेदार को दे सकते है।

नवरात्र दशहरा व दीपोत्सव 
को लेकर बैठक आयोजन

जेएनवीयू अंतर-महाविद्यालय हॉकी प्रतियोगिता में पीपाड़ विजेता

जूम न्यूज }पीपाड़ सिटी

जय नारायण व्यास विश्वविद्यालय 
(जेएनवीयू), जोधपुर की 

अंतर-महाविद्यालय हॉकी 
प्रतियोगिता में श्रीमती सीता देवी 
चुन्नीलाल बरड़िया राजकीय कन्या 
महाविद्यालय, पीपाड़ सिटी की 

महिला हॉकी टीम ने 9 अक्टूबर 
को विजेता बनकर महाविद्यालय 
का नाम रोशन किया।टीम की 
इस उपलब्धि पर शनिवार को 

महाविद्यालय परिसर में सम्मान 
समारोह आयोजित किया गया। 
समारोह में महाविद्यालय के प्राचार्य 
डॉ. संदीप कच्छावाह सहित समस्त 

संकाय सदस्यों ने विजेता छात्राओं 
का माला एवं साफा पहनाकर 
स्वागत और सम्मान किया।इस 
सफलता में टीम के कोच पाबूराम 

विश्नोई का महत्वपूर्ण योगदान 
रहा। उनके मार्गदर्शन एवं प्रशिक्षण 
से खिलाड़ियों ने प्रतियोगिता में 
उत्कृष्ट प्रदर्शन किया।इस अवसर 

पर प्राचार्य एवं संकाय सदस्यों ने 
विजेता खिलाड़ियों को बधाई देते 
हुए उनके उज्ज्वल भविष्य की 
कामना की तथा भविष्य में भी खेलों 

के क्षेत्र में इसी तरह उत्कृष्ट प्रदर्शन 
करने के लिए प्रोत्साहित किया। टीम 
की इस उपलब्धि से महाविद्यालय में 
खुशी और उत्साह का माहौल रहा।

सुलह और समझाइश 
के जरिए मामलों का 
निपटारा, न्यायालयों में 
पक्षकारों को मिली राहत

जूम न्यूज }पीपाड़ शहर

राजस्थान राज्य विधिक सेवा 
प्राधिकरण, जयपुर एवं जिला 
विधिक सेवा प्राधिकरण, जोधपुर 
जिला के निर्देशानुसार शनिवार 
को पीपाड़ शहर के न्यायालयों में 
राष्ट्रीय लोक अदालत का आयोजन 
किया गया। इसमें राजीनामा योग्य 
लंबित प्रकरणों एवं प्री-लिटिगेशन 
मामलों का सुलह और समझाइश 
के माध्यम से निस्तारण किया 
गया।राष्ट्रीय लोक अदालत के 

तहत एसीजेएम न्यायालय पीपाड़ 
एवं जेएम न्यायालय पीपाड़ में 
लंबित राजीनामा योग्य प्रकरणों 
तथा प्री-लिटिगेशन मामलों के 
निस्तारण के लिए गठित बेंच 
में न्यायिक मजिस्ट्रेट श्रीमती 
दिव्या शर्मा अध्यक्ष तथा पैनल 

अधिवक्ता  सीताराम टाक सदस्य 
के रूप में उपस्थित रहे। वहीं, 
राजस्व प्रकरणों के निस्तारण के 
लिए गठित बेंच में  दिव्या शर्मा 
अध्यक्ष एवं उपखंड मजिस्ट्रेट 
पीपाड़ शहर नेमाराम रॉयल सदस्य 
के रूप में मौजूद रहे। राष्ट्रीय लोक 

अदालत की बेंच अध्यक्ष दिव्या 
शर्मा ने बताया कि लोक अदालत 
में एसीजेएम न्यायालय पीपाड़ के 
130 तथा जेएम न्यायालय पीपाड़ 
के 77 प्रकरणों का निस्तारण किया 
गया। इसके अलावा तालुका विधिक 
सेवा समिति, पीपाड़ शहर में प्री-
लिटिगेशन प्रकृति के 322 प्रकरणों 
का निस्तारण किया गया। इस प्रकार 
कुल 529 प्रकरणों का निस्तारण 
हुआ।राष्ट्रीय लोक अदालत में 
विभिन्न विभागों एवं बैंकों के 
अधिकारी, अधिवक्ता, पक्षकार 
तथा न्यायिक कर्मचारी उपस्थित 
रहे। लोक अदालत के माध्यम 
से आपसी सहमति, सुलह और 
समझाइश के आधार पर मामलों का 
निस्तारण किया गया।

पीपाड़ शहर में राष्ट्रीय लोक अदालत का 
आयोजन, 529 प्रकरणों का हुआ निस्तारण

महानिरीक्षक विकास कुमार की मेहनत रंग लाई, एक साल से नशा अपराधियों में 
खौफ, शतक से भी आगे बढी कामयाबी, ANTF ने दबोचा धोरीमन्ना के तस्कर को

जूम न्यूज }बाड़मेर

राजस्थान पुलिस की एंटी 
नारकोटिक्स टास्क फोर्स 
(ANTF) ने मादक पदार्थ तस्करी 
के खिलाफ बड़ी कार्रवाई करते हुए 
छह साल से फरार चल रहे 75 हजार 
रुपये के इनामी आरोपी सोहनलाल 
को गिरफ्तार किया है। आरोपी को 
नेपाल से अपने नेटवर्क के जरिए 
बिहार के रक्सौल बॉर्डर तक पहुंचने 
के दौरान दबोचा गया। पुलिस के 
अनुसार आरोपी लंबे समय से 
गिरफ्तारी से बचने के लिए नेपाल 
में छिपकर रह रहा था और वहीं से 
अपने तस्करी नेटवर्क को संचालित 
कर रहा था। ANTF महानिरीक्षक 
पुलिस विकास कुमार ने बताया कि 

पुलिस महानिदेशक राजीव कुमार 
शर्मा और अतिरिक्त महानिदेशक 
पुलिस दिनेश एमएन के मार्गदर्शन में 
फरार तस्करों की धरपकड़ के लिए 
अभियान चलाया जा रहा है। इसी 
अभियान के तहत सोहनलाल को 
गिरफ्तार करने में सफलता मिली। 

आरोपी की गिरफ्तारी पर 75 हजार 
रुपये का इनाम घोषित था।
2016 से अवैध शराब 
तस्करी में सक्रिय
पुलिस के अनुसार आरोपी 
सोहनलाल ने 12वीं तक पढ़ाई 
करने के बाद गलत संगति में पड़कर 
शराब पीना शुरू कर दिया। इसके 
बाद वर्ष 2016 से अवैध शराब 
की तस्करी में शामिल हो गया। 
बालोतरा क्षेत्र में उसके खिलाफ 
आबकारी अधिनियम के तहत दो 
मामले दर्ज हुए। शुरुआती दौर में 
वह धोरीमन्ना क्षेत्र में अवैध शराब 
की तस्करी करता था। एक मामले 
में गिरफ्तारी के बाद उसे करीब 
30 दिन तक बाड़मेर जेल में रहना 

पड़ा। पुलिस का दावा है कि जेल से 
बाहर आने के बाद आरोपी ने शराब 
तस्करी छोड़कर डोडा-पोस्त और 
अफीम की तस्करी का रास्ता अपना 
लिया। इस धंधे में अधिक मुनाफा 
देखकर उसने अपना नेटवर्क बढ़ाया 
और अलग-अलग राज्यों में मादक 
पदार्थों की आपूर्ति करने लगा।
कई राज्यों में फैला रखा 
था नेटवर्क
जांच के अनुसार आरोपी मध्यप्रदेश, 
राजस्थान के चित्तौड़गढ़, उदयपुर 
और भीलवाड़ा सहित विभिन्न क्षेत्रों 
से डोडा-पोस्त जुटाकर मारवाड़ 
और पंजाब के तस्करों तक माल 
पहुंचाता था। शुरुआत में वह 
बाड़मेर के तस्करों के साथ मिलकर 

काम करता था, लेकिन मुनाफे के 
बंटवारे को लेकर उसने अपना 
अलग नेटवर्क खड़ा कर लिया।जांच 
के अनुसार आरोपी मध्यप्रदेश, 
राजस्थान के चित्तौड़गढ़, उदयपुर 
और भीलवाड़ा सहित विभिन्न क्षेत्रों 
से डोडा-पोस्त जुटाकर मारवाड़ 
और पंजाब के तस्करों तक माल 
पहुंचाता था। शुरुआत में वह बाड़मेर 
के तस्करों के साथ मिलकर काम 
करता था, लेकिन मुनाफे के बंटवारे 
को लेकर उसने अपना अलग 
नेटवर्क खड़ा कर लिया। वर्ष 2020 
में जालोर जिले के चितलवाना थाने 
में NDPS एक्ट के तहत मामला 
दर्ज होने के बाद वह फरार हो गया। 
गिरफ्तारी से बचने के लिए उसने 
राजस्थान छोड़ दिया और मुंबई, 

पुणे, अहमदाबाद, गोवा, दिल्ली, 
चंडीगढ़ तथा मध्यप्रदेश सहित कई 
स्थानों पर ठिकाने बदलता रहा। 
पुलिस के मुताबिक उसने मोबाइल 
फोन का इस्तेमाल भी सीमित कर 
दिया था। 
नेपाल में बनाया ठिकाना
ANTF के गठन और मादक 
पदार्थ तस्करों के खिलाफ कार्रवाई 
तेज होने के बाद आरोपी अक्टूबर 
2025 में भारत छोड़कर नेपाल 
चला गया। वहां उसने काठमांडू में 
शरण ली और अपने गुर्गों के संपर्क 
में रहकर नेटवर्क चलाता रहा। 
पुलिस के अनुसार आरोपी तक 
पहुंचने के लिए ANTF टीम ने 
उसके नेटवर्क में घुसकर जानकारी 

जुटाई। टीम ने कथित तौर पर 
छद्म वेश धारण कर उसके संपर्कों 
तक पहुंच बनाई। जांच के दौरान  
पता चला कि आरोपी पशुपतिनाथ 
मंदिर में नियमित दर्शन करने जाता 
था। इसी जानकारी के आधार पर 
टीम ने उसकी गतिविधियों पर 
नजर रखी।
रक्सौल बॉर्डर पर  
बिछाया जाल
पुलिस के मुताबिक आरोपी के गुर्गों 
से संपर्क साधने के बाद टीम को 
पता चला कि सोहनलाल बड़ी खेप 
के सौदे के सिलसिले में नेपाल से 
बाहर आने वाला है। इसके बाद 
टीम ने उसे भारत-नेपाल सीमा 
के बिहार स्थित रक्सौल बॉर्डर 

के पास दबोच लिया। पुलिस का 
कहना है कि आरोपी को गिरफ्तारी 
की आशंका नहीं थी और वह लंबे 
समय से खुद को सुरक्षित समझ 
रहा था। देशभर में 103 फरार 
इनामी तस्कर गिरफ्तार ANTF 
के अनुसार मादक पदार्थों की 
तस्करी के खिलाफ चलाए जा रहे 
अभियान के तहत अब तक देश-
विदेश में कुल 103 फरार इनामी 
तस्कर गिरफ्तार कर जेल भेजे जा 
चुके हैं। सोहनलाल की गिरफ्तारी 
को इसी अभियान की महत्वपूर्ण 
सफलता माना जा रहा है। पुलिस 
अब आरोपी के तस्करी नेटवर्क, 
सहयोगियों और मादक पदार्थों की 
आपूर्ति से जुड़े अन्य संपर्कों के 
बारे में जानकारी जुटा रही है।

जूम न्यूज }पाली

पंचायती राज आम चुनाव 2026 
को लेकर निर्वाचन विभाग की ओर 
से चुनाव लड़ने वाले प्रत्याशियों 
की सुविधा के लिए रविवार को 
आयोजित होने वाले प्रबोधन 
प्रशिक्षण शिविर की तैयारियों को 
शनिवार को अंतिम रूप दिया गया। 
शिविर में ब्लॉक लेवल मास्टर ट्रेनर 
(बीएलएमटी) द्वारा विभिन्न पदों के 
लिए चुनाव लड़ने वाले प्रत्याशियों 
को निर्वाचन प्रक्रिया से संबंधित 
महत्वपूर्ण जानकारियां विस्तार से 
दी जाएंगी।

निर्वाचक रजिस्ट्रीकरण 
अधिकारी (पंचायत चुनाव) एवं 
उपखंड अधिकारी पाली विमलेन्द्र 
सिंह राणावत ने बताया कि पाली 
पंचायत समिति परिसर में रविवार 
को प्रातः 11 बजे प्रबोधन प्रशिक्षण 

शिविर आयोजित किया जाएगा। 
शिविर में ब्लॉक लेवल मास्टर 
ट्रेनर परमेश्वर उपाध्याय, राजेन्द्र 
सिंह, लक्ष्मणराम एवं मुकेश 
जागरीवाल प्रत्याशियों को नामांकन 
प्रक्रिया के विभिन्न पहलुओं के बारे 
में प्रशिक्षित करेंगे।

नामांकन से जुड़े प्रावधानों की 
मिलेगी जानकारी - प्रशिक्षण शिविर 
में प्रत्याशियों को नामांकन पत्र 
भरने की प्रक्रिया, नामांकन के साथ 
प्रस्तुत किए जाने वाले आवश्यक 
दस्तावेजों, विभिन्न प्रकार के प्रपत्रों 
को भरने के तरीके तथा निर्वाचन 
से संबंधित महत्वपूर्ण नियमों और 
प्रावधानों की जानकारी दी जाएगी। 
इसके साथ ही चुनाव लड़ने के लिए 
निर्धारित योग्यता एवं अयोग्यता, 
निर्वाचन क्षेत्राधिकार सहित अन्य 
आवश्यक बिंदुओं पर भी विस्तार 
से मार्गदर्शन किया जाएगा।

पंचायत चुनाव प्रत्याशियों को 
नामांकन प्रक्रिया का प्रशिक्षण आज

जूम न्यूज }जोधपुर 

राष्ट्रीय विधिक सेवा प्राधिकरण, 
नई दिल्ली के निर्देशानुसार एवं 
माननीय कार्यकारी अध्यक्ष, 
राजस्थान राज्य विधिक सेवा 
प्राधिकरण के सानिध्य में इस 
वर्ष की तृतीय राष्ट्रीय लोक 
अदालत का शुभारंभ दिनांक 
10-10-2026 द्वितीय शनिवार 
को राजस्थान उच्च न्यायालय, 
जोधपुर मुख्य पीठ में माननीय 
मुख्य न्यायाधिपति महोदय श्री 
संजय के अग्रवाल साहब ने मां 
सरस्वती की प्रतिमा के समक्ष दीप 
प्रज्जवलित कर किया।

मुख्य न्यायाधीश श्री अग्रवाल 
ने उन्होंने अपने उद्बोधन में कहा कि 
जब विवादों का अंत आपसी समझ 
और समझौते से होता है तो हार 
किसी की नहीं बल्कि जीत न्याय 
की ही होती है। लोक अदालत 
इसी भावना को परिलक्षित करती 
है। यह विवादों के निस्तारण का 
मात्र एक संस्थागत माध्यम नहीं, 
बल्कि आमजन तक न्याय की 
पहुंच सुनिश्चित करने का एक 
संवेदनशील, सार्थक एवं मानवीय 

प्रयास है। इसका वास्तविक उद्देश्य 
केवल विवादों का निस्तारण करना 
नहीं, बल्कि न्याय की अपेक्षा रखने 
वाले प्रत्येक व्यक्ति के जीवन 
में राहत, संतोष और विश्वास 
का संचार करते हुए उसे एक 
नई शुरुआत का अवसर प्रदान 
करना है। उन्होंने कहा कि कोई 
भी प्रकरण न्यायिक अभिलेखों 
में भले ही महज एक संख्या के 
रूप में दर्ज हो, कितु उसके पीछे 

एक मानवीय संवेदना, एक अपेक्षा 
और एक अनकही कहानी होती 
है- किसी परिवार की सुख-शांति 
लौटने की आस, किसी व्यक्ति की 
उचित मुआवजा प्राप्त करने की 
उम्मीद, वर्षों से पारस्परिक संबंधों 
को प्रभावित कर रहे किसी विवाद 
से उपजी पीड़ा, अथवा न्यायिक 
प्रक्रिया के निष्कर्ष की प्रतीक्षा कर 
रहे किसी नागरिक की आशा। 
वस्तुतः, प्रत्येक प्रकरण केवल एक 

कानूनी विवाद नहीं, बल्कि किसी 
के जीवन से जुड़ी ऐसी परिस्थिति 
है, जिसका समाधान उसे राहत, 
संतोष और नई शुरुआत का 
अवसर प्रदान कर सकता है। किसी 
ने बहुत ही सुंदर कहा है कि ‘‘न्याय 
में देरी, न्याय से वंचित किए जाने 
के समान है, और समय पर मिला 
न्याय ही वास्तविक रूप से अनुभव 
किया गया न्याय है।‘‘   उन्होंने 
कहा कि राष्ट्रीय लोक अदालत न 

केवल आशा की नई किरण प्रदान 
करती है बल्कि जनअपेक्षाओं 
के अनुरूप भी है। पिछली लोक 
अदालत की तुलना में इस राष्ट्रीय 
लोक अदालत से मेरी उम्मीद 
और अपेक्षाएँ अधिक हैं। आज के 
आयोजन के लिए जिस व्यापक 
स्तर पर सहभागिता सुनिश्चित 
की गई है तथा सुनियोजित ढंग से 
तैयारियाँ की गई हैं, वे यह दर्शाती 
हैं कि हम इस बार और भी बेहतर 
परिणाम प्राप्त करने की दिशा में 
अग्रसर हैं। इस अवसर पर माननीय 
न्यायाधिपति श्री विनीत कुमार 
माथुर, प्रशासनिक न्यायाधीश व 
कार्यकारी अध्यक्ष, राज. राज्य 
विधिक सेवा प्राधिकरण व श्री 
अरूण मोंगा, न्यायाधिपति एवं 
अध्यक्ष राजस्थान उच्च न्यायालय 
विधिक सेवा समिति, जोधपुर व 
माननीय राज. उच्च न्यायालय के 
समस्त न्यायाधिपतिगण, रजिस्ट्रार 
जनरग श्री चंचल मिश्रा सहित 
रजिस्ट्री के समस्त अधिकारीगण 
व श्री हरिओम शर्मा अत्री, सदस्य 
सचिव राज. राज्य विधिक सेवा 
प्राधिकरण, जयपुर भी उपस्थित 
रहे।

राजस्थान उच्च न्यायालय 
विधिक सेवा समिति, जोधपुर की 
सचिव सुमन सहारण ने बताया कि 
इस लोक अदालत में राजस्थान उच्च 
न्यायालय, जोधपुर में 04 बैंचों का 
गठन कर विभिन्न प्रकृति के 1543 
प्रकरण रैफर किए गए। जिसके तहत 
बैंच सं. 1 में माननीय न्यायाधिपति 
श्रीमान सुनील बेनीवाल, अध्यक्ष 
व श्री महावीर बिश्नोई, अतिरिक्त 
महाधिवक्ता बतौर सदस्य व बैंच 
संख्या 2 में माननीय न्यायाधिपति 
श्रीमान मुकेश राजपुरोहित, अध्यक्ष 
व श्री संजय राज पालीवाल, 
राजकीय अधिवक्ता बतौर 
सदस्य, बैंच संख्या 3 में माननीय 
न्यायाधिपति श्रीमान बलजिदर 
सिंह संधू, अध्यक्ष व श्री ऋतुराज 
सिंह भाटी, राजकीय अधिवक्ता, 
सदस्य व बैंच संख्या 4 में माननीय 
न्यायाधिपति श्रीमान संजीत पुरोहित, 
अध्यक्ष व श्री मुकेश दवे, अतिरिक्त 
राजकीय अधिवक्ता ने बतौर सदस्य 
सुनवाई कर पक्षकारान के मध्य 
समझाइश करवाकर विभिन्न प्रकृति 
के कुल 205 प्रकरणों का निस्तारण 
कर 7,04,25,860/- के अवार्ड 
पारित किए गए।

विवादों का अंत समझौते से हो तब हार किसी की नहीं, 
बल्कि जीत न्याय की होती है: मुख्य न्यायाधिपति अग्रवाल

राष्ट्रीय लोक अदालत में 205 प्रकरणों का निस्तारण

राजकीय सीनियर सेकेंडरी स्कूल डिगरना 
में मनाया अंतर्राष्ट्रीय बालिका दिवस

जूम न्यूज }जैतारण

राजकीय सीनियर सेकेंडरी स्कूल डिगरना में शनिवार को अंतर्राष्ट्रीय 
बालिका दिवस के अवसर पर विशेष कार्यक्रम आयोजित किया गया। 
इस अवसर पर छात्रा परी रॉयल को प्राचार्य पद का दायित्व सौंपा 
गया। साथ ही, विद्यालय का संचालन भी छात्राओं द्वारा किया गया 
विद्यालय के प्राचार्य सुरेश कुमार उपाध्याय ने बताया कि इस आयोजन 
का मुख्य उद्देश्य छात्राओं में नेतृत्व क्षमता, कर्तव्य भावना, आपसी 
सहयोग तथा जिम्मेदारी की भावना का विकास करना है। इस प्रकार 
के आयोजनों से छात्राओं को निर्णय लेने, कार्यों का कुशलतापूर्वक 
संचालन करने तथा अपने दायित्वों को समझने का अवसर मिलता है 
उन्होंने कहा कि बालिकाओं को समान अवसर प्रदान करना तथा उनमें 
आत्मविश्वास और नेतृत्व के गुण विकसित करना आवश्यक है ऐसे 
कार्यक्रम बालिकाओं को भविष्य में विभिन्न क्षेत्रों में अपनी प्रतिभा और 
क्षमता का प्रदर्शन करने के लिए प्रेरित करते हैं।

कन्या महाविद्यालय में छात्राओं को  
सिखाए आत्मरक्षा के गुर

जूम न्यूज }पीपाड़ शहर

श्रीमती सीतादेवी चुन्नीलाल बरडिया राजकीय कन्या 
महाविद्यालय, पीपाड़ शहर में संचालित रानी लक्ष्मीबाई 
आत्मरक्षा प्रशिक्षण केंद्र पर शनिवार को छात्राओं के लिए 
आत्मरक्षा प्रशिक्षण शिविर आयोजित किया गया। जोधपुर 
ग्रामीण पुलिस अधीक्षक पंकज यादव एवं अतिरिक्त पुलिस 
अधीक्षक रामेश्वर लाल के निर्देशन में चलाए जा रहे अभियान 
के तहत महिला कांस्टेबल एवं प्रशिक्षक  डेलू ने छात्राओं को 
आत्मरक्षा के विभिन्न गुर सिखाए।प्रशिक्षण के दौरान छात्राओं 
को विपरीत परिस्थितियों में स्वयं की सुरक्षा करने के तरीकों की 
जानकारी दी गई। साथ ही उन्हें सतर्क रहने, संकट की स्थिति 
में सूझबूझ से काम लेने तथा अपने आत्मविश्वास को मजबूत 
बनाने के लिए प्रेरित किया गया। प्रशिक्षण का उद्देश्य छात्राओं 
में आत्मनिर्भरता और सुरक्षा के प्रति जागरूकता बढ़ाना रहा। 
कार्यक्रम में अखिल भारतीय राष्ट्रीय शैक्षिक महासंघ की जिला 
महिला उपाध्यक्ष सरिता चौधरी सहित महाविद्यालय की बड़ी 
संख्या में छात्राएं उपस्थित रहीं।

ब्रीफ न्यूज

गीतांजलि स्कूल में विधिक साक्षरता शिविर: विद्यार्थियों को मानसिक 
स्वास्थ्य, कानूनी प्रावधानों और टेली-मानस हेल्पलाइन की दी जानकारी

जूम न्यूज }चूरू

जिला विधिक सेवा प्राधिकरण 
के निर्देशानुसार विश्व मानसिक 
स्वास्थ्य दिवस-2026 के 
उपलक्ष्य में स्थानीय गीतांजलि 

पब्लिक सीनियर सेकेंडरी 
स्कूल में विधिक साक्षरता एवं 
जागरूकता शिविर आयोजित 
किया गया। शिविर में कक्षा 8 
से 12 तक के 250 से अधिक 
विद्यार्थियों एवं अध्यापकों ने भाग 

लिया और मानसिक स्वास्थ्य के 
प्रति जागरूक रहने का संकल्प 
लिया। विद्यालय के चेयरमैन 
दामोदर गौतम ने कहा कि जीवन 
में सफलता के लिए शारीरिक 
स्वास्थ्य के साथ मानसिक रूप 

से स्वस्थ रहना भी जरूरी है। 
उन्होंने विद्यार्थियों को तनावमुक्त 
रहकर पढ़ाई करने और अपने 
लक्ष्यों पर ध्यान केंद्रित करने 
की सलाह दी। उन्होंने कहा 
कि विद्यालय विद्यार्थियों को 

सकारात्मक वातावरण उपलब्ध 
कराने के लिए प्रतिबद्ध है।

विद्यालय के निदेशक गौरव 
गौतम ने मानसिक स्वास्थ्य 
के प्रति जागरूकता को 
वर्तमान समय की महत्वपूर्ण  

आवश्यकता बताया। उन्होंने 
विद्यार्थियों को मानसिक परेशानी, 
तनाव और उदासी जैसी  
स्थितियों को नजरअंदाज नहीं 
करने तथा जरूरत पड़ने पर 
परिवार, शिक्षकों या विशेषज्ञों 

से सहायता लेने के लिए प्रेरित 
किया। शिविर में विद्यार्थियों को  
मानसिक स्वास्थ्य से जुड़े 
कानूनी प्रावधानों और टेली-
मानस हेल्पलाइन के बारे में 
जानकारी दी गई। कार्यक्रम का 

उद्देश्य विद्यार्थियों में मानसिक 
स्वास्थ्य के प्रति समझ विकसित 
करना, तनाव प्रबंधन के लिए 
जागरूक करना तथा जरूरत के 
समय उचित सहायता लेने के 
लिए प्रोत्साहित करना रहा।

जूम न्यूज }पीपाड़ सिटी

शहर सहित आसपास ग्रामीण 
इलाको मे आज रविवार से 
शारदीय नवरात्रा महोत्सव 
का आयोजन शुरू होगा व नो 
दिवसीय महोत्सव का समापन 
20 अक्टूबर को होगा वही 
माताजी के मंदिरो में नवरात्रा 
पर विभिन्न धार्मिक आयोजन के 
अलावा अनेक स्थानों पर भजन 
संध्याओ का आयोजन भी होगा 
जिसमें क्षेत्रिय व बाहरी कलाकारों 
द्वारा मधुर भजनों की प्रस्तुति दी 
जाएगी। 

समूचे क्षेत्र में नवरात्रा 
महोत्सव की तैयारियां को अंतिम 
रूप दे दिया गया है तथा माताजी 
मंदिरों में विशेष सजावट भी गई 
है ।पंडित विजय व्यास ने बताया 
कि इस बार इस बार मां दुर्गा हाथी 
गज पर आएंगी और नर वाहन पर 
विदा होंगी, जिसे बेहद शुभ माना 
जाता है और तिथि दो दिन रहने 

के कारण नवरात्रि 10 दिनों की 
होगी।वही शहर में नो दिवसीय 
नवरात्रा महोत्सव दोरान कई 
स्थानों पर डांडिया नृत्य देखने 
शहरवासियों की भीड़ उमड़ेगी 
वार्ड नं 12 में डांडिया नवरात्रा 
महोत्सव संमिति द्वारा आयोजन 
को अंतिम रूप दिया जा रहा 
है नवरात्रा को लेकर शहर के 
आशापुरा माता,नवोड़ा बेरा 
माताजी मंदिर,पीपलाज माता, 
चामंुडा माता सहित शहर के सभी 
माताजी मंदिरों में घट स्थापना के 
साथ ही नवरात्रा महोत्सव प्रांरभ 
होगा महोत्सव दौरान मंदिरों में 
श्रृद्धालुओ की भारी भीड़ भी 
उमड़ेगी उधर खेजड़ला गांव 
पहाड़ी पर स्थित भेसाद माता 
व रियां सेठों की गांव पहाड़ी 
पर स्थित माताजी मंदिर में भी 
नवरात्रा के उपलक्ष में  हवन के 
अलावा विशेष पूजा अर्चना भी 
होगी तथा दर्शनों के लिए दूरस्थ 
स्थानों से भी श्रृद्धालुगण आएंगे।

शारदीय नवरात्रा महोत्सव आज  
से, घर-घर होगी घट स्थापना

जूम न्यूज }आहोर

क्षेत्र के राजकीय उच्च प्राथमिक 
विद्यालय, नया बेदाना में भामाशाहों, 
विद्यालय स्टाफ एवं ग्रामवासियों 
के सहयोग से विद्यालय भवन का 
आकर्षक सौंदर्यकरण करवाया 
गया है। करीब 45 हजार रुपये की 
लागत से विद्यालय भवन को ट्रेन 
यानी ‘शिक्षा एक्सप्रेस’ का स्वरूप 
दिया गया है। इस अनूठी पहल से 
विद्यालय की सूरत निखर गई है और 
परिसर बच्चों के लिए आकर्षण का 
केंद्र बन गया है।

विद्यालय की कक्षाओं एवं 
बरामदों की दीवारों पर ट्रेन की 
खिड़कियां और दरवाजे उकेरकर 
भवन को आकर्षक रूप दिया गया 
है। विद्यालय को ‘शिक्षा एक्सप्रेस’ 
के रूप में सजाने का उद्देश्य 
बच्चों के लिए शिक्षाप्रद, सुंदर एवं 
प्रेरणादायक वातावरण तैयार करना 

है, ताकि उनमें विद्यालय आने के 
प्रति रुचि बढ़े और शिक्षा के प्रति 
सकारात्मक माहौल विकसित हो। 
इस कार्य को संपन्न करवाने में 
भामाशाहों के साथ विद्यालय स्टाफ 
ने भी सहयोग दिया। जनसहभागिता 
की इस पहल ने यह संदेश दिया है 
कि समाज और शिक्षक मिलकर 
प्रयास करें तो सरकारी विद्यालयों 
को भी आकर्षक एवं प्रेरणादायक 
बनाया जा सकता है।
भामाशाह सम्मान 
समारोह आयोजित
विद्यालय में इस पुनीत कार्य में 
सहयोग देने वाले भामाशाहों के 
सम्मान में समारोह आयोजित 
किया गया। समारोह में पीईईओ 
अचल सिंह बालोत, व्याख्याता 
महेंद्र सिंह तथा एसएमसी अध्यक्ष 
अमराराम की गरिमामयी उपस्थिति 
रही। इस अवसर पर पीईईओ 

अचल सिह बालोत ने कहा कि 
भामाशाहों के अनुकरणीय प्रयासों 

और जनसहभागिता से विद्यालयों 
का कायाकल्प संभव है। विद्यालय 

में सुंदर एवं प्रेरणादायक वातावरण 
बनने से बच्चों में नियमित रूप से 
स्कूल आने की रुचि बढ़ेगी और 
नामांकन वृद्धि को भी प्रोत्साहन 
मिलेगा। प्रधानाध्यापक लोकेश 
मीणा ने सभी सहयोगकर्ताओं का 
आभार व्यक्त करते हुए कहा कि 
भामाशाहों और विद्यालय स्टाफ 
के सामूहिक सहयोग से विद्यालय 
का स्वरूप निखरा है। इस तरह 
के प्रयास सरकारी विद्यालयों के 
विकास में महत्वपूर्ण भूमिका 
निभाते हैं।
सहयोगकर्ताओं का माला 
पहनाकर किया सम्मान
समारोह के दौरान सहयोग देने वाले 
भामाशाहों खींमाराम, मांगीलाल, 
विनोद कुमार, महेंद्र कुमार, 
अमराराम, सोपाराम, मोहनलाल, 
भूराराम, नेनाराम, हरीराम, प्रभुराम, 
रमेश कुमार, भंवरलाल, गणेशराम, 

चाताराम, कैलाश कुमार, गोविन्द 
भोपाजी, टीकामराम मेघवाल, 
पृथ्वी सिंह बालोत, सादलाराम, 
दुदाराम, हितेश कुमार एवं बलाराम 
का माला पहनाकर सम्मान किया 
गया। 

इस अवसर पर विद्यालय 
स्टाफ सदस्य निर्मला शर्मा, 
मनीषा सिह जादौन, पूजा 
साहू, छाया शर्मा एवं भीवदास 
स्वामी सहित एसएमसी सदस्य 
और बड़ी संख्या में ग्रामवासी 
उपस्थित रहे। विद्यालय के इस 
नए स्वरूप ने जनसहभागिता 
की ताकत को उजागर किया है। 
‘शिक्षा एक्सप्रेस’ के रूप में सजा 
विद्यालय भवन बच्चों में उत्साह 
जगाने के साथ-साथ सरकारी 
विद्यालयों के विकास के लिए 
समाज और शिक्षकों के सामूहिक 
प्रयासों की प्रेरक मिसाल बनकर 
उभरा है।

नया बेदाना के सरकारी स्कूल ने बदली सूरत, ट्रेन के रूप में नजर आएगा
जूम न्यूज }जयपुर

जयपुर के परकोटे के नीचे जयपुर 
मेट्रो के विस्तार को लेकर शनिवार 
को बड़ा कदम उठाया गया। मुख्य 
सचिव वी. श्रीनिवास ने गलता गेट 
पर टनल बोरिंग मशीन (TBM) 
का शुभारंभ कर मेट्रो फेज-1C के 
भूमिगत सुरंग निर्माण की शुरुआत 
की। इस परियोजना के तहत बड़ी 
चौपड़ से गलता गेट होते हुए 
ट्रांसपोर्ट नगर तक मेट्रो कनेक्टिविटी 
विकसित की जाएगी। करीब 1,511 
करोड़ रुपए की लागत वाली इस 
परियोजना में 3.80 किलोमीटर 
लंबा कॉरिडोर बनाया जाएगा।

इसमें लगभग 3 किलोमीटर 
भूमिगत ट्रैक और 0.8 किलोमीटर 
एलिवेटेड रैंप शामिल होगा। मेट्रो 
प्रबंधन का लक्ष्य है कि TBM 
जून-जुलाई 2027 तक बड़ी 
चौपड़ पहुंच जाए। इसके बाद सुरंग 

को मौजूदा मेट्रो नेटवर्क से जोड़ने 
की दिशा में काम आगे बढ़ेगा। पूरी 
परियोजना मार्च 2028 तक पूरी 
करने का लक्ष्य निर्धारित किया गया 
है। इस परियोजना की सबसे बड़ी 
चुनौती ऐतिहासिक परकोटे के नीचे 
सुरंग बनाना है। इस क्षेत्र में घनी 
आबादी, पुराने भवन, ऐतिहासिक 
धरोहरें, संकरी सड़कें और व्यस्त 
बाजार हैं। ऐसे में सड़क की 
खुदाई करके मेट्रो ट्रैक बनाने से 
यातायात, व्यापारिक गतिविधियों 
और आसपास की इमारतों पर 
असर पड़ सकता था। इसको ध्यान 
में रखते हुए सुरंग निर्माण के लिए 
टनल बोरिंग मशीन का इस्तेमाल 
किया जा रहा है। यह मशीन जमीन 
के भीतर खुदाई करने के साथ सुरंग 
की दीवारों पर कंक्रीट सेगमेंट भी 
लगाएगी। इससे सड़क की सतह 
पर बड़े स्तर पर खुदाई करने की 
जरूरत नहीं होगी।

जयपुर परकोटे के नीचे  
मेट्रो सुरंग का काम शुरू

45 हजार की लागत से ‘शिक्षा एक्सप्रेस’ का आकर्षक स्वरूप तैयार, भामाशाहों और स्कूल स्टाफ का रहा सहयोग

किसान परिवार के बेटे मनीष गहलोत 
ने रचा इतिहास, जैतारण से राजस्थान 
सीनियर हॉकी टीम तक बनाया सफर

जूम न्यूज }जैतारण

जैतारण के किसान परिवार से निकलकर हॉकी के मैदान में अपनी 
मेहनत, लगन और समर्पण के दम पर मनीष गहलोत ने जिले से 
लेकर राजस्थान तक अपनी पहचान बनाई है। जैतारण शहर निवासी 
मनीष गहलोत पुत्र श्यामलाल गहलोत का उत्तर प्रदेश के झांसी में 
आयोजित होने जा रही हॉकी इंडिया की 16वीं सीनियर नेशनल पुरुष 
हॉकी प्रतियोगिता के लिए राजस्थान सीनियर पुरुष हॉकी टीम में चयन 
हुआ है। मनीष गहलोत के चयन से जैतारण सहित पूरे ब्यावर जिले के 
खेलप्रेमियों में खुशी की लहर है। उनकी इस उपलब्धि को जैतारण के 
लिए गौरव का क्षण माना जा रहा है। 

मनीष गहलोत ने वर्ष 2017 में पहली बार जैतारण हॉकी ग्राउंड से 
हॉकी हाथ में लेकर अपने खेल सफर की शुरुआत की थी। शुरुआती 
दौर से ही उन्होंने लगातार मेहनत करते हुए अपने खेल को निखारा। 
उनके हॉकी सफर में कोच मनीष शर्मा का महत्वपूर्ण मार्गदर्शन और 
सानिध्य रहा। करीब नौ वर्षों की कड़ी मेहनत के बाद वर्ष 2026 में 
मनीष गहलोत ने राजस्थान सीनियर टीम में स्थान बनाकर महत्वपूर्ण 
मुकाम हासिल किया जैतारण में हॉकी को बढ़ावा देने और खिलाड़ियों 
का मनोबल बढ़ाने में कैबिनेट मंत्री एवं जैतारण विधायक श्री अविनाश 
जी गहलोत की भूमिका भी उल्लेखनीय रही है गहलोत द्वारा लगातार 
हॉकी खिलाड़ियों का उत्साहवर्धन करने, उन्हें प्रोत्साहित करने तथा 
क्षेत्र में खेल प्रतिभाओं को आगे बढ़ाने के प्रयासों से खिलाड़ियों में नई 
ऊर्जा और आत्मविश्वास का संचार हुआ है। जैतारण में हॉकी के लिए 
बेहतर सुविधाओं एवं खेल वातावरण को विकसित करने की दिशा 
में भी लगातार प्रयास किए जा रहे हैं किसान परिवार से निकलकर 
राष्ट्रीय स्तर की प्रतिष्ठित प्रतियोगिता में राजस्थान का प्रतिनिधित्व 
करने तक मनीष गहलोत का यह सफर क्षेत्र के युवा खिलाड़ियों के 
लिए प्रेरणादायी है। उनकी सफलता ने साबित किया है कि प्रतिभा, 
निरंतर अभ्यास, समर्पण और सही मार्गदर्शन के साथ छोटे शहरों 
के खिलाड़ी भी बड़े मुकाम हासिल कर सकते हैं मनीष गहलोत के 
राजस्थान सीनियर टीम में चयन पर परिजनों, कोच, खेलप्रेमियों, हॉकी 
खिलाड़ियों एवं जैतारणवासियों ने उन्हें हार्दिक बधाई एवं राष्ट्रीय स्तर 
पर शानदार प्रदर्शन के लिए शुभकामनाएँ दी है।

ब्रीफ न्यूज

जूम न्यूज }जोधपुर 

पुलिस मुख्यालय द्वारा पंचायतिराज 
चुनावों के मध्यनजर राज्यभर में 
चलाये जा रहे विशेष अभियान 
के तहत जिला पुलिस अधीक्षक  
पंकज के निर्देषन व अतिरिक्त 
पुलिस अधीक्षक  रामेश्वर कड़ेला 
के निकट सुपरविजन में डीएसटी 
प्रभारी  शंकर कड़वा को चुनावों 
के दौरान आमजन में भय उत्पन्न 
करने वाले असामाजिक तत्वों के 
विरूद्ध प्रभावी कार्यवाही करने 
के निर्देश दिये गये। जिस पर 
दिनांक 09 अक्टूम्बर 2026 को 

डीएसटी टीम को हल्का गश्त के 
दौरान खेतासर से खाबड़ा रोड़ 
पर 02-03 व्यक्ति पिस्टलनुमा 
हथियार लिये विडियो बनाते हुवे 
दिखाई दिये, जिसपर टीम द्वारा 
हाथ में पिस्टलनुमा हथियार लिये 
खड़े व्यक्ति का नाम पता पूछा 
तो जितेन्द्रसिंह पुत्र तेजसिंह जाति 
राजपूत निवासी चंडालिया पुलिस 
थाना ओसियां जिला जोधपुर 
होना बताया, जिसको पिस्टलनुमा 
हथियार के साथ विडियों बनाने व 
सोशल मिडिया प्लेटफॉर्म इंस्टाग्राम 
पर अपलोड कर आमजन में 
भय उत्पन्न करने के सम्बन्ध 

में अनुसंधान हेतु पुलिस थाना 
ओसियां को सुपुर्द किया गया, 
जिसपर पुलिस थाना ओसियां द्वारा 
अभियक्त जितेन्द्रसिंह के विरूद्ध 
निरोधात्मक कार्यवाही कर गिरफ्तार 

किया गया। 
जिला पुलिस अधीक्षक जोधपुर 

ग्रामीण ने बताया कि पंचायतिराज 
चुनावों में मध्यनजर पुलिस 
मुख्यालय के निर्देशानुसार जिले भर 
में हथियारों के साथ सोशल मीडिया 
पर रील्स/फोटो अपलोड कर 
आमजन मे भय उत्पन्न करने वालों 
के विरुद्ध जिला पुलिस द्वारा विशेष 
अभियान के तहत कार्यवाही प्रारम्भ 
की गयी है, विशेषकर युवा वर्ग ऐसे 
गैरकानूनी गतिविधियों से दूर रहें व 
निम्न बातों का ध्यान रखें -

1. अवैध/डमी हथियारों के साथ 
फोटो/विडियों बनाकर आमजन 

में भय कारित करने के उद्देष्य से 
सोषल मीडिया पर फोटो/विडियों 
अपलोड कर युवा अपना भविष्य 
खराब नहीं करे, अन्यथा ऐसी फोटो/
विडियों सोशल मीडिया पर अपलोड 
करने वालें लोगों के विरूद्ध प्रभावी 
कार्यवाही की जायेगी। 

2. सोशल मीडिया पर अनर्गल 
व गलत टिप्पणीयां नहीं करें। 

3. पंचायतिराज चुनावों के 
मध्यनजर स्वयं को बढ़ा चढ़ा कर 
वर्णन करने वाले असामाजिक 
तत्व, उनको फॉलोअप करने 
वाले, अश्लील फोटो, अभद्र व 
असंवैधानिक भाषा का प्रयोग कर 

किसी व्यक्ति या वर्ग विशेष को 
टारगेट करने वाले व आमजन में 
भय उत्पन्न करने वाले लोगों को 
चिहिन्त कर, उनके विरूद्ध पुलिस 
द्वारा प्रभावी कार्यवाही की जायेगी।

गिरफ्तार आरोपी- जितेन्द्रसिंह 
पुत्र तेजसिंह जाति राजपूत निवासी 
चंडालिया पुलिस थाना ओसियां 
जिला जोधपुर ।

उक्त कार्रवाई में डीएसटी के 
सउनि श्री श्रवणकुमार भंवरिया, 
हैडकानि मदन मीणा, हरेन्द्र लोहरा, 
मुकनसिंह, श्रवणसिंह व अशोक 
भाटी व थाना स्तर से सउनि  प्रकाश 
ढाका की विशेष भूमिका रही।

सोशल मीडिया पर डमी हथियार के साथ वीडियो डाला, गिरफ्तार
अभियुक्त जितेन्द्रसिंह ने आमजन में स्वयं का भय उत्पन्न करने के लिये डमी हथियार के साथ इंस्टाग्राम पर अपलोड किया था वीडियो

जूम न्यूज }चूरू

श्री जैन श्वेताम्बर तेरापंथी बाल 
विहार विद्यालय के बच्छावत ब्लॉक 
स्थित ऑडिटोरियम में शुक्रवार 
को तनाव प्रबंधन विषय पर एक 
दिवसीय सेमिनार आयोजित किया 
गया। ब्रह्माकुमारी संस्थान, बालोतरा 
की मोटिवेशनल स्पीकर एवं 
राजयोग प्रशिक्षक बहन अस्मिता के 
सान्निध्य तथा चूरू केंद्र की बहन 
सुमन और बहन रेखा की उपस्थिति 
में हुए कार्यक्रम में शिक्षकों और 
अभिभावकों को विद्यार्थियों के 
व्यवहार, आदतों और मानसिक 
स्थिति को समझने के लिए प्रेरित 
किया गया।

सेमिनार में बच्चों का तनाव कम 
करने, सकारात्मक सोच विकसित 
करने और उन्हें जीवनोपयोगी शिक्षा 
से जोड़ने पर जोर दिया गया। बहन 
अस्मिता ने तनाव के कारणों और 

उसके शारीरिक एवं मानसिक 
प्रभावों की जानकारी देते हुए बताया 
कि नियमित मेडिटेशन और योग 
से मानसिक शांति तथा जीवन में 
संतुलन स्थापित करने में मदद 
मिलती है। ध्यान व्यक्ति को अपने 
विचारों को समझने और मन को 
शांत रखने में सहायक होता है। इस 
दौरान विद्यालय स्टाफ, विद्यार्थियों 

और अभिभावकों को विभिन्न ध्यान 
एवं योग अभ्यास भी करवाए गए। 
विद्यालय के प्रधानाचार्य प्रेमसिंह 
राठौड़ ने कहा कि मोबाइल के 
अत्यधिक उपयोग और जल्द 
सफलता पाने की चाह से बच्चों की 
एकाग्रता प्रभावित हो रही है। छोटी-
छोटी बातों पर क्रोध करना, आपस 
में झगड़ना और शारीरिक खेलों के 

प्रति रुचि कम होना चिंता का विषय 
है। 

उन्होंने कहा कि बच्चों के बेहतर 
मानसिक एवं शैक्षणिक विकास 
में शिक्षकों और अभिभावकों की 
महत्वपूर्ण भूमिका है। उन्हें बच्चों के 
व्यवहार को समझकर सकारात्मक 
दिशा में आगे बढ़ने के लिए प्रेरित 
करना चाहिए। विद्यालय संचालक 
न्यास के मुख्य न्यासी बसंत कुमार 
पारख, प्रबंध समिति अध्यक्ष डॉ. 
सूरजमल सुराणा, सचिव आनंद 
बालाण सहित दिल्ली एवं कोलकाता 
के सदस्यों ने दूरभाष के माध्यम से 
सेमिनार के सफल आयोजन पर 
विद्यालय प्रशासन को शुभकामनाएं 
दीं और ब्रह्माकुमारी संस्थान के 
प्रति आभार व्यक्त किया। कार्यक्रम 
में विद्यालय के शिक्षक, कर्मचारी, 
विद्यार्थी और अभिभावक उपस्थित 
रहे। कार्यक्रम का संचालन आनंद 
कंवर ने किया।

चूरू में तनाव प्रबंधन सेमिनार, मेडिटेशन और 
योग से सीखा तनावमुक्त जीवन जीने का तरीका

